	DBH-1                                   ETXEBIZITZA IDEALA                          


Helburuak:
· Taldearekiko jarrerak aztertu . 

· Talde lanaren hobe beharrez amore ematen ikastea.
Saioaren garapena: jolasak 4 pauso ditu
	1.

Tutoreak folio bana banantzen die ikasleei esanaz: “Imajina ezazue nahi duzuen etxea aukeratu dezakezutela, inongo mugarik gabe. Pentsa ezazue etxe hori nola gustatu litzaizuekeen izatea eta marraztu ezazue ahalik eta xehetasun gehienekin:

etxe mota (txaleta, etxeorratza, baserria...), lekua: mendi tartean, lautadan, hondartza baten ondoan, hiri batetik hurbil, hiri erdian, herri txiki batean...

Saia zaitezte etxearen kanpoaldea marrazterakoan xehetasun horiek azaltzen. Ez kezkatu, marrazkilari onak ez bazarete”.

2.

Marrazkia amaitu ondoren, talde txikitan (4/5 ikasle) elkartu. Bakoitzak bere marrazkia erakutsiko die taldekideei, zer jarri duen eta zergatik azalduz.

3.

Talde txikitan egindako lanaren ondoren, talde bakoitzari etxe bat egitea eskatuko zaio. Paper edo kartulina handi batean taldearen etxe ideala marraztu behar dute.Horretarako, kide bakoitzaren lehentasunak kontuan hartuko dira: beren gustuak, nahiak, zaletasunak…; denenak kontuan hartzeko ahalegina egin behar da. 

Nola egin: 

· Marrazkia egiten den bitartean ezin da hitz egin. Ixiltasuna garrantzitsua da.

· Aldi bakoitzean taldekide bakar batek marraz dezake, baina txandatuz denek marraztu beharko dute.

· Taldekideren batek arkatza duenean, aurrekoek marraztu duten marrazkitik gustuko ez duena borra dezake. Horrela jarraitzen dute etxea bukatu arte.

4.
Marrazkia amaitu ondoren, bateratze-lana egin behar da. Talde bakoitzak bere etxearen marrazkia erakutsiko du. Ondoren, taldeko lana komentatuko da, jarrera hauek kontuan hartuz:

· Nortzuk biziko dira  gustura marraztutako etxe idealean ?.

· Bigarren  pausoan, zuen kideei azaldutako ideiak errespetatu al dira?. 

· Nola sentitu zarete norbaitek zuek marraztutako zerbait ezabatu duenean?

· Zer egin duzue zuen kideek nahi zutena betetzeko? 

· Zuen interesetan amore eman behar izan al duzue zuen ikaskideak   pozteko?




